4

                                                                                      Тұрақты комиссияның        

                                                                                      2019 жылғы 26 ақпандағы     

            






     қаулысы
"Астана Innovations" АҚ-ның қала 

тіршілігінің барлық салаларында 

инновациялар мен технологияларды 

енгізу жөніндегі қызметі туралы
            "Астана Innovations" АҚ-ның қала тіршілігінің барлық салаларында инновациялар мен технологияларды енгізу жөніндегі қызметі туралы" ақпаратты тыңдап және талқылап, Астана қаласы мәслихатының бюджет, экономика, өнеркәсіп, кәсіпкерлік мәселелері жөніндегі тұрақты комиссиясы (бұдан әрі – қалалық мәслихаттың тұрақты комиссиясы) "Астана Innovations" АҚ технологиялық даму саласындағы индустриялық-инновациялық қызметті мемлекеттік қолдау шараларын іске асыру бойынша белгілі жұмыстар жүргізіп жатқанын атап өтті.
        Инновацияларды енгізу және дамыту үшін, инновациялық бағыт бойынша іс-шараларды ұйымдастыру және отандық және шетелдік инвестицияларды тарту үшін қолайлы жағдайлар жасалған.
Ақпараттық коммуникациялық технологиялар секторы бойынша инвестициялар 17,5 млрд.теңгені құрады, жұмыспен қамту 20%-ға өсті, жалпы қосымша құн 27% - ға өсті.
«Цифрлы Қазақстан» мемлекеттік бағдарламасы шеңберінде қалада денсаулық сақтау, білім беру, ТКШ, қауіпсіздік және көлік салаларын цифрландыру бағыттары бойынша жобалар іске асырылуда.
Қауіпсіздік бағыты бойынша "Сергек" фото және бейне тіркеу жүйесі (бұдан әрі – "Сергек") жобасы іске асырылуда, оның нәтижелері бойынша жол-көлік оқиғаларының саны 15%-ға, ЖКО салдарынан жарақаттану - 16%-ға, ЖКО нәтижесінде өлім – 2 есе төмендеді.
Денсаулық сақтау саласында цифрландыруды енгізу нәтижесінде қағазсыз медициналық құжаттамаға көшу бойынша жұмыстар басталды. Медициналық ұйымдар қажетті ақпараттық жүйелермен және компьютерлік техникамен жабдықталған.
Білім беру саласында цифрландырудың арқасында мектептер интернетке жылдамдығы жоғары қосылыммен қамтамасыз етілген, электрондық журналдар, күнделіктер жүйесіне қосылған, робототехника  кабинеттерімен жабдықталған. Мектептерде Бірыңғай «бұлтты» бухгалтерия енгізілді. Балабақшаға кезекке қою және жолдама беру, бірінші сыныпқа қабылдау және колледждерге қабылдау автоматтандырылды.
Тұрғын үйлерде ТКШ цифрландыру бойынша, деректерді қашықтықтан жіберу есептеу құралдарын орнату жалғасуда.
Көлік саласында елорданың барлық қалалық және қала маңындағы бағыттарында жол ақысын төлеудің электрондық жүйесі енгізілді, қоғамдық көлікте жол ақысын төлеу көлік карталары арқылы, SMS арқылы жүзеге асырылады.
 "Астана Innovations" АҚ "Smart Astana", Астана қаласының тыныс-тіршілігін қамтамасыз етудің кешенді жүйесі (тіршілік әрекетін қамтамасыз етудің кешенді жүйесі ), BIG DATA жобаларын іске асыруда.
2018 жылы "Smart Astana" мобильді қосымшасын дамыту және жаңғырту бойынша жұмыстар жүргізілді, 22 жаңа қызмет пайда болды: пайдаланушыларға қызметтерді онлайн төлеуге мүмкіндік беру үшін процессинг қосылды (лифт карталарын толықтыру, AstraPlat карталарын толықтыру, Қазавтожол төлемі). 

"Астана Innovations" АҚ әр түрлі деректер қорын интеграциялау және Астананы теңгерімді экономикалық құрылымы бар заманауи бәсекеге қабілетті қалаға айналдыру бойынша белгілі бір жұмыс жүргізілуде.
"Smart City" тұжырымдамасы шеңберінде қала тұрғындары мен қонақтарының қауіпсіздік деңгейін арттыруға, көрсетілетін әлеуметтік қызметтердің сапасын жақсартуға, инфрақұрылымдық кешен мен көше желілерін ақпараттандыруға, әкімдік органдары мен азаматтар арасындағы интерактивті, ашық диалогты қамтамасыз етуге бағытталған 9 басым жоба іске асырылуда.

ТӘҚЕКЖ (тіршілік әрекетін қамтамасыз етудің кешенді жүйесі) жобасы шеңберінде жолдардың аса апатты бөліктерінде, жол қозғалысы ережелерін бұзғаны үшін айыппұлдарды төлеу бойынша хабарламаларды қалыптастыруды автоматтандырылған режимде қамтамасыз етуге мүмкіндік беретін мамандандырылған кешендер орнатылды.

Қабылданатын шешімдерге ақпараттық-аналитикалық қолдау көрсету үшін және тиімді мемлекеттік басқару мақсатында BIG DATA жобасы қолға алынды.

Жүйе деректер қорларының 60-қа жуық көзін біріктірді: қала тұрғындарының, заңды тұлғалардың, жылжымайтын мүліктің және мекен-жай тіркелімінің, көліктің, жер учаскелерінің деректер қоры.
 
Стартаперлер мен бастаушы кәсіпкерлерге қолдау көрсету мақсатында "Астана – инновациялар қаласы" Жол картасы әзірленді. 

Сонымен бірге, қалалық мәслихаттың тұрақты комиссиясы, қаланың тіршілік әрекетінің барлық салаларында инновациялар мен технологияларды енгізу мәселелерінде бірқатар проблемалар бар екенін атап көрсетеді.
Астана қаласының ашық деректер порталының платформасы негізінде мобильді қосымшаларды, сайттарды құру бойынша мәліметтердің мониторингі жоқ.
Азаматтардың, әсіресе қала шетіндегі азаматтардың, қауіпсіздігін қамтамасыз ету үшін камераларды орнатуға тиісті көңіл бөлінбейді.
Қасақана бұзушылар тарапынан "Сергек" бойынша берешектің көп жиналу фактілері бар, бұл ретте айыппұлдардың көбі "күйіп кетеді".

Астана қаласы әкімдігінің e.astana.kz - балаларды мектепке онлайн-режимде қабылдау электрондық қызметтер порталы тиісті деңгейде жұмыс істемейді. 2018 жылы бірінші сынып оқушыларының ата-аналары балаларды онлайн режимде тіркей алмады.

Қазіргі заманғы технологияларды пайдалана отырып, балалардың орналасқан жерін автоматты түрде анықтау мәселесі шешілмей тұр, GPS-трекерлер үшін бірыңғай тарифтік жоспарлар жоқ.

                  Жоғарыда айтылғандардың негізінде Астана қаласы мәслихатының бюджет, экономика, өнеркәсіп және кәсіпкерлік мәселелері жөніндегі тұрақты комиссиясы, ҚАУЛЫ ЕТТІ:  
          1. "Астана Innovations" АҚ қала тіршілігінің барлық салаларында инновациялар мен технологияларды енгізу жөніндегі қызметі туралы" ақпарат назарға алынсын.

  2. Астана қаласының Инвестициялар және кәсіпкерлікті дамыту басқармасы " ММ-не келесілер ұсынылсын:
 -   Астана қаласында цифрлық инфрақұрылым құру жөніндегі жұмысты үйлестіру;
 - Астана қаласында инновацияның, жоғары технологиялық өнеркәсіптік кластердің және қолайлы инвестициялық және бизнес климаттың дамуына ықпалдастық көрсету;
- инновацияларды дамыту мен енгізуге ықпалдастық көрсету және денсаулық сақтау, білім беру, ТКШ, қауіпсіздік және көлік саласындағы инновациялық бағыт бойынша іс-шаралар жүргізу;
-  қаланың экономикалық дамуының инновациялық құрамдас бөлігінің рөлін арттыру мақсатында бәсекелестік ортаны қалыптастырудың әлеуметтік-экономикалық тетігін жетілдіру.
         3. "Астана қаласының Инвестициялар және кәсіпкерлікті дамыту басқармасы" ММ-не "Астана Innovations" АҚ-мен бірлесіп атқару үшін келесілер ұсынылсын:
- "Smart Astana", "Сергек" фото және бейне тіркеу жүйесі, Астана қаласының тыныс-тіршілігін қамтамасыз етудің кешенді жүйесі (ТӘҚЕКЖ), BIG DATA жобаларын іске асыруды жалғастыру;
- инновациялық жобаларды әзірлеу кезінде жаңа технологияларды, жаңа тәсілдерді қолдану бойынша шетелдік сапарлар барысында "Астана Innovations" АҚ қызметкерлері алған тәжірибемен және біліммен алмасу бойынша іс-шаралар өткізу;
- "Smart Astana" жобасының тұжырымдамасын іске асырудың тиімділігі мен нәтижелілігі мақсатында әрбір инновациялық жоба бойынша күтілетін нәтижелердің өлшенетін көрсеткіштерін, Жол картасына сәйкес іске асыру мерзімдерін айқындау;
- Астана қаласының ашық деректер порталының платформасы негізінде мобильді қосымшаларды, сайттарды құру бойынша мәліметтерге мониторинг жүргізу.
- автоматты режимде жұмыс істейтін сертификатталған арнайы бақылау-өлшеу техникалық құралдарымен және аспаптарымен тіркелген әкімшілік айыппұлдар туралы азаматтарды уақтылы хабардар ету;
- Астана қаласы әкімдігінің e.astana.kz – балаларды бірінші сыныпқа онлайн–режимде қабылдау электрондық қызметтер порталы жұмысына бақылауды күшейту, қазіргі заманғы технологияларды пайдалана отырып, балалардың орналасқан жерін автоматты түрде анықтау және GPS-трекерлер үшін бірыңғай тарифтік жоспарларды қабылдау мәселесін пысықтау.
Бюджет, экономика, өнеркәсіп 

және кәсіпкерлік мәселелері

жөніндегі тұрақты комиссияның 

Төрағасы                                                                                             М. Шекенов

